
Bila dapat mesej ini, aku terus terduduk. Darah terasa berhenti mengalir.

Terus terbayang dengan jelas muka wanita berusia itu beberapa hari lepas.
Dia datang kerana gula tinggi dan jatuh ditandas. Antara tanggungjawab
sebagai doktor dan belas kasih dari seorang anak kepada orang tua, aku
angkat dia ke katil sebelum buat pemeriksaan.

Tiada batuk.

Tiada demam.
Tiada sakit tekak.
Tiada kontak rapat.

Sememangnya untuk kes begini kami tak periu pakai PPE. Kerana stok PPE
agak terhad.

Patutlah dari semalam aku rasa sakit tekak. Memang dah rasa tak sedap
hati. Tiap kali ketempat kerja kerja, aku selalu berdoa moga dijauhkan dari
terdedah dengan pesakit yang positif covid-19.

Rupanya hari ini giliran aku yang jadi mangsa.

Hakikatnya sudah ramai sahabat frontliner mengalami nasib yang sama. Aku
dongak ke siling. Bukan sedih dan menyalahkan takdir yang berlaku. Cuma
berfikir apa yang patut aku buat dulu.

Fikirkan aku ada anak kecil baru berumur setahun. Fikirkan bagaimana aku
patut kuarantinkan diriku dari keluarga. Fikirkan bagaimana aku mahu
beritahu abah dan ma. Semua berputar-putar dibenak fikiran ku. Buntu.

